
Pam mae arnom angen yr ymgyrch Materion Tai?
Cyn cyllideb Llywodraeth Cymru ar gyfer 2020/21 rydym yn galw ar 
Weinidogion i gynyddu cyllid ar gyfer y Grant Cymorth Tai a sicrhau fod gan y 
gwasanaethau yr adnoddau a’r capasiti i ddiwallu anghenion cymorth a llety 
pobl sy’n profi digartrefedd, neu sydd mewn risg o ddod yn ddigartref, yng 
Nghymru.

Bu awdurdodau lleol, darparwyr cymorth trydydd sector a landlordiaid cymdeithasol yn 
gweithio’n galed iawn yn yr ychydig flynyddoedd diweddar i wneud arbedion o fewn eu 
gwasanaethau. Mae costau darpariaeth wedi cynyddu, yn bennaf oherwydd chwyddiant 
a chymhlethdod y galw, ond nid felly’r cyllid. Mae hyn yn digwydd mewn sefyllfa o 
gynnydd mewn digartrefedd a phobl yn cyflwyno gyda chyfuniad mwy heriol o faterion 
sy’n cyd-ddigwydd megis problemau iechyd meddwl, problemau defnydd sylweddau ac 
effaith trawma.

Dywed ein haelodau wrthym ei bod yn gynyddol anodd o fewn y cyfyngiadau presennol 
ar y gyllideb i ddarparu gwasanaethau sy’n canoli ar y person, ymwybodol o drawma i 
ddiwallu anghenion pobl sydd angen cymorth. Heb fuddsoddiad ychwanegol yn y Grant 
Cymorth Tai yng nghyllideb nesaf Llywodraeth Cymru, mae risg na fydd gan wasanaethau 
y capasiti i ddiwallu anghenon pobl - ac y gallai digartrefedd fynd yn llawer gwaeth. 

Gostyngiad mewn cyllid
Dengys y graff hwn sut 
mae’r gyllideb Cefnogi 
Pobl wedi gostwng mewn 
blynyddoedd diweddar, o 
£139 miliwn yn 2011/12 i 
£124 miliwn yn 2019/201. 

Gan roi ystyriaeth i 
chwyddiant, byddai £139 
miliwn yn 2012 yn gyfwerth 
â dros £161 miliwn yn 20182.

Mae hyn yn gyfweth 
â gostyngiad o £37 
miliwn mewn cyllid 
gwir dermau o 
gyllideb Cefnogi Pobl 
rhwng 2012 a 2018.

1 Roedd hyn yn rhan o’r gyllideb Grant Cymorth Tai ar 2019/20, ond cafodd yr elfen Cefnogi Pobl ei war-
chod drwy’r cytundeb ar y gyllideb gan Lywodraeth Cymru / Plaid Cymru.
2 Yn defnyddio ffigurau chwyddiant Banc Lloegr

Pam arall mae angen cynnydd? 

Atal troi allan o dai cymdeithasol rhag troi’n ddigartrefedd
Mae’n anodd gwybod faint o fuddsoddiad sydd ei angen i ostwng nifer yr achosion troi 
allan a rhoi diwedd ar achosion o droi allan rhag troi’n ddigartrefedd, oherwydd 
cymhlethdod y broblem a all arwain at risg troi allan. Fodd bynnag, roedd 
4700 o aelwydydd mewn ôl-ddyled o 13 neu fwy o wythnosau o rent mewn tai 
cymdeithasol fel ar 31 Mawrth 2018, ffactor risg mewn cynnal tenantiaeth1. 
Gan ddefnyddio ffigurau cost o adroddiad Swyddfa Archwilio Cymru ar y 
rhaglen Cefnogi Pobl, byddai buddsoddiad ychwanegol o £14.5 miliwn yn 
ariannu cefnogaeth ddwys ar gyfer y 4700 o denantiaid hyn gan fynd i’r afael ag 
achosion ôl-ddyledion rhent ac atal digartrefedd posibl2. 

Ehangu Tai yn Gyntaf
Mae adroddiad Crisis ‘Implementing Housing First across England, Scotland and 
Wales’3 yn amcangyfrif faint o bobl yng Nghymru fyddai angen Tai yn Gyntaf, 
gan gofio fod y model wedi ei dargedu at bobl sydd ag anghenion uchel, lluosog 
a chymhleth a/neu brofiad mynych o gysgu ar y stryd. Mae’r ymchwil yn 
amcangyfrif fod rhwng 600 a 1100 o bobl yng Nghymru angen yr ymyriad hwn. 
Ddefnyddio’r costau o astudiaeth ddichonolrwydd Lerpwl4 ac ymchwil am gost 
Tai yn Gyntaf yn Lloegr, rydym wedi amcangyfrif y byddai hyn yn costio rhwng 
£6,388,200 a £11,711,700 y flwyddyn i’w weithredu yng Nghymru.

Rhoi lloches a Chymorth i bobl yn ffoi rhag VAWDASV
Y llynedd, ni fedrid cefnogi 512 o oroeswyr mewn llochesi oherwydd diffyg 
gofod gwasanaeth, capasiti neu adnoddau. Mae Cymorth i Fenywod Cymru 
hefyd yn amcangyfrif na wnaeth 77% o’r plant a brofodd gam-drin domestig 
yn y flwyddyn ddiwethaf dderbyn cefnogaeth o wasanaeth arbenigol. Rydym 
wedi amcangyfrif y byddai’n costio £13,088,251 yn ychwanegol yng Nghymru i 
ddarparu cymorth i oroeswyr mewn llochesi a hefyd yn y gymuned.

A pheth arall... Ailddosbarthu 
Dros y flwyddyn ddiwethaf, bu Llywodraeth Cymru yn datblygu ymagwedd newydd 
at ailddosbarthu. Mae’n ddealladwy i hyn achosi llawer iawn o bryder ar gyfer 
yr ardaloedd awdurdod lleol sy’n debyg o golli cyllid. Mae’r gwasanaethau sy’n 
gweithredu yn yr ardaloedd hyn ar hyn o bryd yn cael eu defnyddio gan bobl 
sy’n ddigartref neu mewn risg o ddigartrefedd, cam-drin domestig, argyfyngau 
iechyd meddwl a llawer o broblemau eraill. Gallai unrhyw doriadau arwain at 
gau’r gwasanaethau hyn a phobl yn methu cael mynediad i’r cymorth maent ei 
angen. Derbynnir yn eang mai’r amser gorau i ailddosbarthu yw pan fydd y gyllideb 
gyffredinol yn cynyddu, fel nad oes un ardal unigol yn wynebu toriad a fyddai’n 
arwain at ddiflaniad gwasanaethau y mae angen mawr amdanynt. Fel canlyniad, 
credwn fod angen i Lywodraeth Cymru roi digon o gyllid yn y gyllideb Grant Cymorth 
Tai i alluogi’r ardaloedd sydd yn hanesyddol wedi bod ar eu colled i dderbyn y cyllid 
maent ei angen, tra’n osgoi toriadau i wasanaethau mewn awdurdodau lleol eraill.

1 https://statswales.gov.wales/Catalogue/Housing/Social-Housing-Rent-Arrears/tenanciesinarrearsat31march-by-year-provid-
er-duration
2 https://www.audit.wales/system/files/publications/Supporting-People-2017-English.pdf (page 7)
3 https://www.crisis.org.uk/media/239451/implementing_housing_first_across_england_scotland_and_wales_2018.pdf
4 https://www.crisis.org.uk/media/237545/housing_first_feasibility_study_for_the_liverpool_city_region_2017.pdf

Beth allwch chi ei wneud?
Tra bydd Cymorth Cymru, Cartrefi Cymunedol Cymru a Chymorth i Ferched Cymru yn 
arwain yr ymgyrch genedlaethol, fe wyddom y bydd eich cyfraniadau chi ar lefel leol 
yn gwbl hanfodol. Mae gwleidyddion yn fwy tebygol o weithredu os gallant weld sut 
mae rhyw fater arbennig yn effeithio ar bobl yn eu hetholaethau eu hunain. Mae yna 
sawl ffordd y gallwch fod yn rhan o’r ymgyrch eleni...
Cysylltu â’ch Aelodau Cynulliad – lleol a rhanbarthol: Anogwch eich staff a defnyddwyr 
eich gwasanaethau i ebostio eu Haelodau Cynulliad a thanlinellu pwysigrwydd gwarchod cyllid 
gwasanaethau cymorth ym meysydd digartrefedd a thai ar gyfer pobl fregus yn eu hardal leol. 
Gweler ein ‘pwyntiau pwysig’ ar dudalen 5, a chliciwch yma i weld pwy yw eich ACau. 

Trefnu i’ch Aelodau Cynulliad ymweld â’ch gwasanaethau: Estynnwch wahoddiad i’ch 
Aelodau Cynulliad – lleol a rhanbarthol – i ymweld â’ch prosiectau, a chwrdd â’ch staff ac â 
phobl sy’n defnyddio’ch gwasanaethau. Dangoswch iddynt sut mae’r gwasanaethau hyn wedi 
trawsnewid bywydau pobl – a pha mor bwysig yw eu diogelu.

Lledaenu’r gair ar y cyfryngau cymdeithasol: Mae’r rhan fwyaf o’r Aelodau Cynulliad 
yn defnyddio Twitter a Facebook – ceisiwch annog eich staff a’r rhai sy’n defnyddio’ch 
gwasanaethau i ddefnyddio’r cyfryngau cymdeithasol i danlinellu pwysigrwydd gwarchod 
cyllid hwn. 
• Defnyddiwch yr hashnod #HousingMattersWales ar Twitter
• Trydarwch y graffeg Materion Tai rydyn ni wedi eu hanfon atoch 
•  Gosodwch neges drydar am yr ymgyrch ar ddechrau eich llif trydar 
•  Trydarwch luniau o’ch tîm a’r ACau lleol sy’n cefnogi’r ymgyrch 

Siarad â’r papur newydd lleol neu orsaf radio leol: Mae papurau newydd a gorsafoedd 
radio lleol hefyd yn blatfform da i danlinellu’r effaith gadarnhaol mae gwasanaethau hwn 
yn ei chael ar fywydau pobl, a pha mor bwysig yw diogelu’r cyllid. Trefnwch i gael gair gyda 
newyddiadurwyr lleol i holi a hoffent roi sylw i’r mater hwn.

Negeseuon allweddol:
• Y Grant Cymorth Tai yw prif ffrwd cyllid Llywodraeth Cymru ar gyfer atal 

digartrefedd a chefnogi byw annibynnol. Bob blwyddyn mae’n helpu mwy na 60,000 
o bobl i osgoi digartrefedd, dianc rhag cam-driniaeth, byw yn eu cartrefi eu hunain a 
ffynnu yn eu cymunedau. 

• Yn ogystal â newid bywydau, mae’r Grant Cymorth Tai hefyd yn gostwng pwysau ar 
lu o wasanaethau cyhoeddus, o iechyd a gwasanaethau cymdeithasol i gyfiawnder 
troseddol. 

• Mae nifer o adroddiadau wedi dangos effaith ariannol gadarnhaol y gwasanaethau 
hyn yn y Deyrnas Unedig, yn cynnwys ymchwil ar gyfer Cyngor Sir Gaerfyrddin, 
a amcangyfrifodd bod pob £1 a fuddsoddir mewn gwasanaethau Cefnogi Pobl yn 
sicrhau £2.30 o arbedion i iechyd, tai, gofal cymdeithasol a diogelwch y gymuned. 

• Gwerthfawrogwn y gefnogaeth drawsbleidiol a’r ymdrechion gwleidyddol i ddiogelu 
cyllid cefnogi pobl yn y blynyddoedd diwethaf. Fodd bynnag, gwasanaethau wedi 
cyrraedd y pwynt tyngedfennol - ac na fydd setliad arian gwastad yn 2020/21 yn 
ddigon.

• Heb fuddsoddiad ychwanegol yn y Grant Cymorth Tai yng nghyllideb nesaf 
Llywodraeth Cymru, mae risg na fydd gan wasanaethau y capasiti i ddiwallu 
anghenon pobl - ac y gallai digartrefedd fynd yn llawer gwaeth. 

http://www.assembly.wales/cy/memhome/Pages/memhome.aspx

Buddion i wasanaethau tai a digartrefedd awdurdodau lleol
• Galluogi awdurdodau lleol i weithredu eu dyletswyddau dan Ddeddf Tai (Cymru) 

2014 drwy ddarparu cymorth tenantiaeth a thai â chymorth.
• Darparu llety argyfwng ar gyfer pobl sy’n ddigartref neu’n ffoi 

rhag cam-drin domestig.
• Atal achosion o droi allan, gan ostwng pwysau ar adrannau 

digartrefedd.
• Rhoi tai a chymorth i bobl fel y gallant barhau i fyw’n annibynnol 

yn eu cartrefi eu hunain.

Buddion i’r gwasanaeth iechyd a gwasanaethau cymdeithasol
• Gostwng y galw ar wasanaethau meddygon teulu, ysbytai ac ambiwlans.
• Helpu pobl i reoli eu hiechyd meddwl yn well ac osgoi gorfod mynd i ysbyty.
• Atal oedi wrth ryddhau o ysbyty.
• Helpu pobl i oresgyn problemau gyda defnyddio sylweddau.
• Atal pobl hŷn rhag bod angen gofal preswyl.
• Galluogi pobl gydag anableddau dysgu i fyw’n annibynnol yn eu 

cymunedau.
• Cefnogi llawer o rieni a theuluoedd, gall ostwng risgiau diogelu a 

gostwng pwysau ar wasanaethau plant.

Buddion i ddiogelwch y gymuned a chyfiawnder 
troseddol
• Gostwng ail-droseddu, gwella diogelwch y gymuned
• Helpu teuluoedd i ddianc rhag cam-drin domestig drwy ddarparu 

llety a chymorth.
• Helpu pobl i oresgyn problemau gyda defnyddio sylweddau.

Buddion i addysg a’r economi
• Cefnogi plant i lwyddo yn yr ysgol drwy ddarparu amgylcheddau 

teulu diogel a sefydlog.
• Cefnogi pobl sy’n aml ar y cyrion i gael mynediad/ailfynediad i 

addysg, gwirfoddoli, hyfforddiant a chyfleoedd gwaith, yn aml drwy 
eu mentrau cymdeithasol eu hunain.

Manteision HSG i wasanaethau cyhoeddus eraill
Er bod prif ffocws y Grant Cymorth Tai ar atal a lliniaru digartrefedd, gwyddom ei fod yn rhoi 
amrywiaeth o fuddion i feysydd gwasanaeth cyhoeddus eraill.



5

Pwyntiau Pwysig: Siarad â’ch Aelodau Cynulliad
Mae’r ymgyrch ‘Materion Tai’ yn cynnig cyfle euraid i wleidyddion lleol gael cyfle i 
weld drostynt eu hunain yr effaith gadarnhaol mae’r rhaglen CP yn ei chael. Yn ystod 
yr haf gallant ddylanwadu ar flaenoriaethau eu pleidiau gwleidyddol yng nghyd-
destun trafodaethau cyllidebol, a bydd rhai ohonynt yn eistedd ar bwyllgorau fydd 
yn craffu ar gyllideb Cymru. Dyma rai pwyntiau syml i’w hystyried pan fyddwch yn 
cysylltu â’ch Aelodau Cynulliad lleol a rhanbarthol yr haf hwn:

 � Gofalwch eich bod yn ymdrin â hwy fel unigolion:
Holwch i weld beth yw eu diddordebau gwleidyddol – oes ganddynt ddiddordeb mewn grŵp 
penodol o gleientiaid, neu fater sy’n gysylltiedig â’r Rhaglen Cefnogi Pobl? Neu a allwch chi 
ddisgrifio sut mae gwasanaethau cymorth ym meysydd digartrefedd a thaiyn lleihau’r pwysau 
ar wasanaethau maent yn teimlo’n gryf yn eu cylch, megis iechyd a gofal cymdeithasol? Bydd 
gwneud eich gwaith cartref ymlaen llaw yn eich helpu i gael yr effaith orau bosib. 

 � Byddwch yn glir ynghylch yr hyn rydych yn gofyn amdano:
YBydd eich ACau yn cael eu lobïo gan sawl sefydliad yr haf hwn – felly mae’n bwysig ein bod 
yn glir ynghylch yr hyn rydym am iddynt ei wneud. Rydym am iddynt ddangos eu cefnogaeth 
i #HousingMattersWales ac i’n cynnig ni am grant gwasanaethau cymorth wedi’i glustnodi ar 
gyfer meysydd digartrefedd a thai. Gofynnwch iddynt: 

• Ysgrifennu at Lywodraeth Cymru yn gofyn iddyn nhw gefnogi ein cynnig am 
wasanaethau cymorth wedi’u clustnodi ym meysydd digartrefedd a thai. 

• Trydaru eu cefnogaeth gan ddefnyddio #HousingMattersWales
• Cael tynnu eu llun gyda chi a deunyddiau’r ymgyrch Materion Tai. 
• Gwneud araith yn y Senedd ar y mater hwn.

 � Byddwch yn barod i gynnig help, a bod yn awdurdodol:
Gwnewch eich gorau i fod yn ffynhonnell dda o wybodaeth a chyngor – mae ACau yn 
gorfod ymdrin ag ystod eang o faterion, felly maent yn gwerthfawrogi unrhyw wybodaeth 
ychwanegol sy’n eu helpu i gynrychioli eu hetholwyr mewn modd effeithiol. At hynny, maent 
yn aml yn gwerthfawrogi’r cyfle i gwrdd â staff rheng-flaen a defnyddwyr gwasanaethau, a 
chlywed eu barn, fel bod modd iddynt ddeall eu profiadau uniongyrchol.

 � Byddwch yn ddyfal:
Mae ACau yn bobl brysur, ac efallai na fydd modd iddynt dderbyn eich gwahoddiadau 
oherwydd trefniadau sydd ganddynt eisoes. Peidiwch â digalonni – gwahoddwch hwy 
i ryw achlysur arall, neu roi cynnig ar rywbeth newydd. Gwnewch yn glir iddynt eich 
bod yn awyddus i gwrdd â hwy. Yn ystod yr haf, bydd y rhan fwyaf o’r ACau yn ôl yn eu 
hetholaethau, felly mae’n amser da i drefnu ymweliad. Yn ystod y tymor, yr adegau gorau 
yw dydd Llun a dydd Gwener.

 � Datblygwch berthynas gyda’u staff:
Gall aelodau o’u staff fod yn ddylanwadol iawn, a hwy yn aml iawn sy’n paratoi papurau 
briffio a chyngor ar gyfer eu Haelod Cynulliad. Mae’n werth datblygu perthynas dda gyda’r 
staff, a chymryd amser i esbonio’r problemau iddynt. 

Cofiwch, gallwch ddarganfod pwy yw eich ACau yma.

http://www.assembly.wales/cy/memhome/Pages/memhome.aspx

Pwyntiau Pwysig: Astudiaethau achos
Mae astudiaethau achos yn aml yn holl bwysig yn ystod yr ymgyrch Gadewch i ni 
Barhau i Gefnogi Pobl. Maent yn cynnig mewnwelediad i mewn i effaith ddynol y 
gwasanaethau, ochr yn ochr â’r ystadegau moel rydym yn eu defnyddio i ddangos 
cyrhaeddiad y rhaglen. 

Rydym yn eich annog i anfon atom astudiaethau achos sy’n tanlinellu’r sialensau mae pobl 
yn eu hwynebu, a’r effaith mae gwasanaethau cymorth ym meysydd digartrefedd a thai wedi 
ei chael ar eu bywydau. Byddem wrth ein bodd yn derbyn eich astudiaethau achos eleni – a 
byddai’n wych pe byddai modd i chi geisio cynnwys yr wybodaeth ganlynol ynddynt:

 > Enw ac oedran (ond gall astudiaethau achos fod yn ddi-enw). 

 > O ba awdurdod lleol maent yn dod (fel y gallwn ei chysylltu ag Aelodau Cynulliad). 

 > Crynodeb byr o’r sialensau maent wedi eu hwynebu (e.e. digartrefedd, problemau iechyd 
neu anabledd, gadael gofal, profiad o gam-drin domestig ac ati). 

 > Y math o wasanaeth Cefnogi Pobl neu gwasanaethau digartrefedd y buont yn ei 
ddefnyddio. 

 > Yr effaith mae gwasanaethau hwn wedi ei chael ar eu bywydau (e.e. cynyddu eu 
hunanhyder a hunan-barch, gwella eu hiechyd a’u lles, eu galluogi i fyw’n annibynnol, eu 
helpu i ddianc rhag cam-drin domestig, goresgyn problemau ariannol, cynnal tenantiaeth, 
osgoi cael eu troi allan, goresgyn problemau gyda chamddefnyddio sylweddau, neu gael 
mynediad i addysg, hyfforddiant a gwaith). 

 > P’un ai a yw cael mynediad i’r gwasanaethau cymorth ym meysydd digartrefedd a thai 
wedi lleihau’r pwysau ar wasanaethau cyhoeddus eraill ai peidio (e.e. gwasanaethau 
digartrefedd, gwasanaethau iechyd, gwasanaethau cymdeithasol, system cyfiawnder 
troseddol, nawdd cymdeithasol.)

 > Gofynnwch a fydden nhw’n fodlon siarad ar y cyfryngau (e.e. y teledu neu’r radio) am eu 
profiadau.

Sut i gysylltu:
Mae croeso i chi gysylltu â ni:
•	 Os gennych unrhyw gwestiynau neu hoffech gael rhagor o wybodaeth 
•	 Os hoffech anfon astudiaeth achos atom 
•	 Os dymunwch adael i ni wybod am ymweliad gan, neu gyfarfod â, gwleidydd.

Cymorth Cymru 
Cysylltwch â Katie Dalton, Oliver Townsend neu Jordan Brewer:
policy@cymorthcymru.org.uk // 02920 553687

Cartrefi Cymunedol Cymru 
Cysylltwch â Will Atkinson:
Will-Atkinson@chcymru.org.uk // 07557 650386

Cymorth i Ferched Cymru 
Cysylltwch â Tina Reece neu Gwendolyn Sterk:
tinareece@welshwomensaid.org.uk // GwendolynSterk@welshwomensaid.org.uk //  
02920 541551

